
%" SEKTORI I PROKURIMIT - KABINETI I KRYETARIT

Bazuar né nenin 108/A paragrafi 10 nénparagrafi 10.2 té Ligjit nr. 04/L-042 pér
Prokurimin Publik lidhur me nenin 60 té Ligjit nr. 05/L-068 pér ndryshimin dhe
plotésimin e Ligjit nr. 04/L-042 pér Prokurimin Publik té Republikés s¢ Kosovés, i
ndryshuar dhe plotésuar me ligjin nr. 04/L-237 dhe me ligjin nr. 05/1-092, si dhe duke u
bazuar né nenin 61.3. lidhur me nenin 62 paragrafi 62.1 nénparagrafi d) si dhe nenin 63
paragrafi 63.1 nénparagrafi 63.1.1 t& Rregullores (A01) nr. 001/2022 pér Prokurimin
Publik, duke vendosur sipas kérkesés pér rishqyrtim té operatorit ekonomik “NTSH
GIPA” té datés 21.08.2026 kundér njoftimit pér kontraté dhe dosjes sé tenderit lidhur me
aktivitetin e prokurimit me titull “Mirémbajtja verore e rrugéve dhe trotuareve (fshirja,
larja, pastrimi i kanalizimit atmosferik dhe ujégmbledhésve)” - e ndaré né VI- LOT-e, me
nr. t€ prokurimit: 616-26-6509-2-1-1, Komuna e Prishtinés (Autoriteti Kontraktues)
pérmes zyrtarit pérgjegjés té prokurimit nxjerr kété:

VENDIM

L.REFUZOHET si e pabazuar kérkesa pér rishqyrtim e operatorit ekonomik “NTSH
GIPA” té datés 21.08.2026 kundér njoftimit pér kontraté dhe dosjes sé tenderit lidhur
me aktivitetin e prokurimit me titull “Mirémbajtja verore e rrugéve dhe trotuareve
(fshirja, larja, pastrimi i kanalizimit atmosferik dhe ujgmbledhésve)” - e ndaré né VI-
LOT-e, me nr. té prokurimit: 616-26-6509-2-1-1.

Il. LEJOHET autoriteti kontraktues qé té vazhdoj me aktivitetin e prokurimit me t&é dhénat
si né pikén I t&é kétij vendimi.

IILNJOFTOHEN palét e interesuara lidhur me kété vendim pérmes publikimit né
platformén E-Prokurimi né adresén https:/ /e-prokurimi.rks-gov.net.

IV.Vendimi hyn né fuqi né ditén e nénshkrimit.

Arsyetim

Operatori ekonomik “NTSH GIPA” (tutje “parashtruesi”) me daté 21.08.2026 ka
paraqitur kérkesé pér rishqyrtim kundér njoftimit pér kontraté dhe dosjes sé tenderit
lidhur me aktivitetin e prokurimit me titull “Mirémbajtja verore e rrugéve dhe trotuareve
(fshirja, larja, pastrimi i kanalizimit atmosferik dhe ujémbledhésve)” - e ndaré né VI-
LOT-e, me nr. t& prokurimit: 616-26-6509-2-1-1. Gjaté shqyrtimit paraprak té kérkesés pér
rishqyrtim té parashtruesit éshté gjetur se kérkesa éshté e lejuar dhe éshté parashtruar
brenda afatit nga personi i autorizuar si dhe nuk ekzistojné pengesa tjera pér té shqyrtuar
kérkesén e parashtruesit. Né kété ményré jané plotésuar kushtet pér té vazhduar me
shqyrtimin meritor (in meritum) té kérkesés.

Pretendimet e parashtruesit jané cituar si né vijim: “Kompania joné posedon dhe ka né
dispozicion kapacitetet teknike dhe makinerité e nevojshme pér realizimin e kontratés.
NE rast se shpallemi fitues t¢ tenderit, marrim pérsipér qé makinerité dhe automjetet e
nevojshme pér realizimin e kontratés t'I sjellim né Republikén e Kosovés dhe, kur
kérkohet sipas legjislacionit né fuqi, t'I regjistrojmé né Kosové para fillimit té realizimit t&
punimeve. Pér kété arsye, konsiderojmé se kérkesa qé makinerité té jené fizikisht t&
pranishme dhe té regjistruara né Kosové qé né fazén e ofertimit mund t& paraqgesé njé
kufizim t& panevojshém pér operatorét ekonomiké ndérkombétaré ose operatorét qé
disponojné pajisjet e tyre jashté territorit té Kosovés, edhe pse ata kané kapacitet té ploté
teknik dhe financiar pér realizimin e kontratés.”.

Lidhur me pretendimet ankimore té parashtruesit, éshté gjetur se kérkesa pér
verifikimin e pajisjeve dhe makinerive éshté e domosdoshme pér fazén e vlerésimit t&
ofertave. Prandaj nuk mund té ndryshohet kérkesa ashtu qé pajisjet té sigurohen pasi qé
té nénshkruhet kontratave sepse mundésia e verifikimit fizik té tyre &shté parakusht pér
té pércaktuar operatorin ekonomik me té cilin mund té lidhet kontrata.

Nga sa u tha mé sipér éshté gjetur se parashtruesi nuk ka paraqgitur argumente té
géndrueshme pér té mbéshtetur pretendimet e tij. Prandaj kérkesa pér rishqyrtim e
parashtruesit éshté refuzuar si e pabazuar né térési. Pér pikén I dhe II t& kétij vendimi
éshté vendosur duke u bazuar né nenin 63 par. 63.1.1. lidhur me nenin 62 par. 62.1. t&
RRPP. Pér pikén III dhe IV té kétij vendimi éshté vendosur duke u bazuar né nenin 63
par. 63.2. té RRPP.

Bazuar né té thénat mé sipér éshté vendosur si né dispozitiv té kétij aktvendimi.

Prishting, 26.08.2026

Ud]!"réheqé-:# i Sekt rit té Prokurlrmt
Komuﬁa e P shtiueé
Késhillé juridike: -
Pala e pakénaqur me kété vendim mund té paraqes ankesé prane Ol gamt Shqyrtues té
Prokurimit brenda afatit prej dhjeté (10) ditéve pas pranimit t& kétij vendimi.

